NET-EXHAUSTIVE GLOSSAIRE IWWER ANTIRASSISMUS AN
ETHNO-RASSISTESCH DISKRIMINATIOUN

Dése Glossaire iwwer Antirassismus a rassistesch Diskriminéierung gouf an Zesummenaarbecht
mat verschiddenen zu Létzebuerg an désem Berdich aktiven Organisatiounen ausgeschafft,
dorénner Ally Book Club, Létz Rise Up, One People a Roms sans Frontiere. Déi éischt Editioun
vum Glossaire gouf am Joer 2024 publizéiert. Déivirleiend iwwerschafft Editioun gouf 2026 vum
Ministere fir Famill, Solidaritéit, Zesummeliewen an Accueil (Ministere de la Famille, des
Solidarités, du Vivre ensemble et de I'Accueil) aktualiséiert. Et goufen offiziell Definitiounen
identifizéiert, namlech déi, déi an der l|étzebuergescher Gesetzgebung souwéi an de
rechtlechen a politesche Kadere vun de Vereenten Natiounen, vum Europarot an der
Europdescher Unioun festgehale sinn. Fir Begréffer, déi net an der nationaler, europdescher
oder internationaler Gesetzgebung definéiert sinn, wéi zum Beispill soziologesch oder
psychologesch Konzepter, goufen Expertinnen an Experten aus de betraffene Fachberaicher
souwéi Persoune consultéiert, déi sech aktiv géint Rassismus asetzen.

Afrophobie oder antischwaarze Rassismus ass eng Form vu Rassismus, déi sech géint Ménsche mat afrikanescher
Ofstamung a géint Schwaarz Ménsche riicht. Si dussert sech a direkter, indirekter an institutioneller Diskriminatioun
souwéi a Gewalt, dorénner Hassried. Si baséiert op gesellschaftlech konstruéierte Virstellunge vu ,,Rass” a spigelt den
onbegrénnte Glawen erém, datt verschidde , rassistesch” Gruppen anere Gruppen iwwerleeén oder énnerleeé wieren.!

Waiss Alliéiert si waiss Persounen, déi hir Privilegien erkennen a se notzen, fir Ongldichheeten ofzebauen an eng méi
gerecht Gesellschaft ze férderen.?

Antirassismus émfaasst d’Prinippien, d’Astellungen an d’Moossnamen, déi drop ofzilen, de Rassismus aktiv ze
bekdampfen an d’Gldichberechtegung vun alle Ménschen ze férderen. Et ass e kontinuéierleche Prozess, bei deem eis
eege Ilwwerzeegungen a Verhalensweisen hannerfrot ginn a glaichzaiteg drop higeschafft gétt, rassistesch Iddien a
Politicken ofzeschafen, sech de Virurteeler a Privilegien bewosst ze ginn, déi mat der Hautfaarf verbonne sinn, an un
der Opléisung vu rassisteschen Ongldichheete ze schaffen. Dozou gehéiert och, sech op eventuell ongemittlech
Gespréicher iwwer Rassismus anzeloossen an antirassistesch Beweegungen an Initiativen z’énnerstétzen

Antisemitismus bezeechent all Form vu Viruerteeler, Feindseligkeit, Hass oder Diskriminatioun géintiwwer jiddesche
Persounen als ethnesch oder reliéis Grupp.*

Antiziganismus bezeechent eng Form vu Rassismus, déi sech géint Roma souwéi géint Persoune riicht, déi als Roma
oder als , Zigeiner” ugesi ginn.>

Banaliséierung bedeit, d'Wichtegkeet oder d'Schwéier vun engem Problem, engem Virfall oder engem Verhalen
erofzespillen an et als manner eescht duerzestellen, wéi et tatséchlech ass.®

,Waisssinn“ (whiteness) ass e sozial konstruéiert Konzept, dat d’Positioun an d’Normativitéit vum Waisssinn an enger
Gesellschaft beschreift.” Et gétt als Standard ugesinn, un deem aner ethnesch Gruppen, besonnesch ethnesch
Minoritéiten, gemooss a bewdert ginn.®

Bystander (Zouschauer) ass eng Persoun, déi e rassisteschen Téschefall observéiert oder matkritt, ouni selwer direkt
dovunner betraff oder bedeelegt ze sinn.®

Bystander-Effekt oder d'Bystander-Apathie bezeechent eng Theorie aus der Sozialpsychologie, no dar Persounen
éischter zécken oder manner bereet sinn, engem Affer ze héllefen, wann aner Leit dobdi sinn, well d'Verantwortung als
op déi ganz Grupp verdeelt ugesi gétt.*°

Antirassistesch Interventioun vu Bystanderen oder Handele vu Bystanderen bezeechent d'Aktiounen, déi vu Persoune
geholl ginn, déi Zeie vun engem rassisteschen Téschefall ginn, fir den Téschefall unzeschwatzen, d'Affer z'énnerstétzen
oder géint rassistescht Verhalen virzegoen.!

Diskriminatioun vu Muslimen, aus der Perspektiv vun der ,Rassifizéierung” (och Rassialiséierung genannt) betruecht,
dussert sech duerch verschidde Differenzéierungskrittaren, wéi d'Relioun souwéi d'ethnesch oder national Hierkonft.
Déi muslimesch Identitéit — onofhangeg dovun, ob si tatsdchlech besteet oder némme sou wouergeholl gétt — kann zu
enger ,Rassifizéierung” féieren, déi op dem baussenzegen Erscheinungsbild souwéi op reliéisen oder kulturelle
Charakteristike baséiert.?

Direkt Diskriminatioun bezeechent déi manner favorabel oder ongerecht Behandlung vu Persounen opgrond vun hirer
tatsdachlecher oder vermeintlecher Zougehéieregkeet oder Netzougehéieregkeet zu enger ethnescher Grupp oder
opgrond vun hirer Hautfaarf, am Verglach mat anere Persounen, ouni datt dofir eng objektiv an ugemiessen
Justifikatioun besteet. Mobbing (opgrond vun der ethnescher Hierkonft) géllt als eng Form vun direkter (rassistescher)
Diskriminatioun.®

Indirekt Diskriminatioun lait vir, wann eng op den éischte Bléck neutral Bestémmung, e Kritdr oder eng Praxis dozou
féiere kann, datt Persounen opgrond vun hirer tatsdchlecher oder vermeintlecher Zougehéieregkeet oder
Netzougehéieregkeet zu enger ethnescher Grupp oder opgrond vun hirer Hautfaarf am Verglach mat anere Persounen
besonnesch benodeelegt ginn, ouni datt dofir eng objektiv an ugemiessen Justifikatioun besteet.*

Rassistesch Diskriminatioun ass all Ennerscheedung, Ausgrenzung, Aschrankung oder Preferenzbehandlung opgrond
vun der tatsdchlecher oder vermeintlecher Zougehéieregkeet oder Netzougehéieregkeet zu enger ethnescher Grupp
oder opgrond vun der Hautfaarf, déi zum Zil oder als Folleg huet, d'Unerkennung, de Genoss oder d'Austbung vun de
Ménscherechter a Grondfraiheeten am politeschen, wirtschaftlechen, sozialen a kulturelle Beraich oder an all anere
Berdicher vum éffentleche Liewen énner gliiche Bedéngungen opzehiewen oder ze beantrichtegen.’
D'létzebuergescht Recht énnerscheet téscht direkter an indirekter Diskriminatioun; dés Definitioune sinn och an désem
Glossaire opgeholl.

Strukturell Diskriminatioun lait vir, wann d'Reegelen, Normen, Prozeduren, Praktiken an (blech Verhalensweisen vun
Institutiounen an anere gesellschaftleche Strukturen —bewosst oder onbewosst —bestémmte Persounegruppen dovun
ofhalen, déi selwecht Rechter a Chancen ze kréien, an zwar opgrond vun hirer tatsachlecher oder vermeintlecher
Zougehéieregkeet oder Netzougehéieregkeet zu enger bestémmter ethnescher Grupp. Dés Situatioun féiert
schlussendlech dozou, datt si am Verglach mat der Majoritéit vun der Bevélkerung benodeelegt sinn.®

Ethnizitéit baséiert op engem gemeinsame Verstandnis vun der Geschicht an der territorialer (regionaler an nationaler)
Hierkonft vun enger Grupp oder Gemeinschaft, souwéi op spezifesche kulturelle Charakteristiken, wéi d'Sprooch
an/oder d'Relioun. Ethnizitéit ass villfalteg a soll éischter als e Prozess wéi als e statescht Konzept verstane ginn; dofir
soll d'ethnesch Klassifikatioun mat flexibele Grenze betruecht ginn."

Eurozentrismus ass eng Weltuschauung, déi vun der Dominanz vum westleche Kapitalismus geprdagt ass a behaapt,
datt déi westlech respektiv europédesch Kultur anere Kulturen iwwerleeé wier (eenzegaarteg a méi fortschréttlech).
Eurozentresch Interpretatioune vun der Welt hunn eng marginaliséierend Wierkung an droen de sozialen a politesche
Kontext vu kolonialer Ennerdréckung an Herrschaft an sech.'®

»Waiss Fragilitéit” (white fragility) bezeechent dat Onwuel- oder Ongemittlechgefill, dat eng wéiss Persoun erliewe kann,
wann si mat Diskussiounen iwwer rassistesch Ongldaichheeten, rassistesch Ongerechtegkeeten oder de Rassismus
konfrontéiert gétt.*®

Gaslighting ass eng Form vu psychologescher Manipulatioun, bei dar d'Affer dozou bruecht gétt, un der Glltegkeet vu
sengen Erfarungen, Gefiller an lwwerzeegungen ze zweiwelen.?Am Kontext vum Rassismus zielt ,rassistescht
Gaslighting” dorop of, d'Erfarunge vun enger rassifizéierter Persoun ofzewéaerten oder a Fro ze stellen, och wann dést
net onbedéngt absichtlech geschitt.?! Beispiller dofir si Bemierkunge wéi: , Vldicht iwwerdreifs du e béssen”, ,Du muss
|éieren, manner empfindlech ze sinn” oder ,Verstees du kee Spaass?”.

Mobbing (op rassistescher Basis) ass all Verhalen, dat duerch seng Widderhuelung oder sai systematesche Charakter
d'Wirde oder déi psychesch oder kierperlech Integritéit vun enger Persoun verletzte kann, an zwar opgrond vun hirer
tatsachlecher oder vermeintlecher Zougehéieregkeet oder Netzougehéieregkeet zu enger ethnescher Grupp oder
opgrond vun hirer Hautfaarf.?

Intersektionalitéit bezitt sech dorop, wéiverschidde Forme vun Diskriminatioun —zum Beispill opgrond vum Geschlecht,
vun der Hautfaarf, der ethnescher Zougehéieregkeet, der sexueller Orientéierung, der Geschlechtsidentitéit, enger
Behénnerung oder der sozialer Klass — ontrennbar matenee verbonne sinn an doduerch spezifesch Forme vun
Diskriminatioun ervirbréngen.?

Islamophobie bezeechent Viruerteeler, Feindseligkeit, Hass oder Angscht géintiwwer dem Islam oder géintiwwer
Persounen, déi muslimesch sinn oder als muslimesch wouergeholl ginn.

»Spezialmoossnam®, ,,positiv Moossnam” oder ,positiv Aktioun” bezeechent eng spezifesch Moossnam, déi drop ofzilt,
Benodeelegungen opgrond vun der Hautfaarf oder der ethnescher Hierkonft ze verhénneren oder auszeglaichen. Esou
Moossname géllen net als Forme vu rassistescher Diskriminatioun.Am Beschaftegungskontext kénne si Moossnamen
émfaassen, déi gesellschaftlech noutwenneg sinn, fir Barriéré beim Zougang zur Beschaftegung fir rassifizéiert Gruppen
ofzebauen. Dés Moossname si vun temporadrer Natur a sollen net weidergefouert ginn, soubal déi ugestrieft Ziler
erreecht sinn.?*

Rassistesch Mikroagressiounen si kleng, alldeeglech Verletzungen oder Krankungen, wéi zum Beispill Bemierkungen,
Handlungen oder Situatiounen, déi bei Ménsche mat enger anerer Hautfaarf d'Gefill ervirruffen, wéinst hirer ethnescher
Zougehéieregkeet oder Netzougehéieregkeet ongerecht behandelt ze ginn. Si kénnen absichtlech oder onabsichtlech
geschéien, an de Persounen, déi se begoen, ass sech méiglecherweis net emol bewosst, datt si esou handelen, wann si
mat Ménsche vun enger anerer ethnescher Hierkonft schwétzen oder interagéieren.?®

Persoun, déi zu enger rassifizéierter Grupp gehéiert: Eng Persoun, déi tatsachlech oder vermeintlech zu enger vun de
Gruppen gehéiert, déi engem Prozess vun der Rassifizéierung énnerzu goufen. Et ass ze bemierken, datt ,Rassen” a
sougenannt ,rassistesch” oder ,ethnesch” Gruppen dacks eng Kombinatioun vu verschiddene Charakteristike sinn. Eng
Persoun kann esou kategoriséiert oder wouergeholl ginn, andeems beispillsweis op eng muslimesch oder jiddesch
Persoun (Relioun), eng Schwaarz Persoun (Hautfaarf), eng arabesch Persoun (Sprooch) oder eng afrikanesch oder
asiatesch Persoun (Kontinent) referéiert gétt.%®

Ménsche vun afrikanescher Ofstamung oder afrodescendant Persounen sinn d'Nokomme vun den afrikaneschen Affer
vum transatlanteschen a mediterrane Sklavenhandel, dorénner och d'Affer vum transsaharaesche Sklavenhandel. Zu
déser Grupp gehéieren haaptsdchlech d'Nokomme vun transatlantesche Sklaven, déi an der Diaspora an Nord-, Méttel-
a Stidamerika souwéi an der Karibik liewen. Si émfaasst och Afrikaner an hir Nokommen, déi no der Onofhdngegkeet
vun hire Lanner an Europa, Kanada oder an de Noen Osten ausgewandert sinn oder do Aarbecht gesicht hunn an dobai
derselwechter rassistescher Diskriminatioun ausgesat waren wéi Persoune vun afrikanescher Ofstamung an de
westeuropaesche Lanner.?’

Wiiss Ménschen stellen eng sozial konstruéiert Identitéit duer, déi an der Reegel op der Hautfaarf baséiert.?®

Schwaarz Ménschen si Ménschen, déi sech selwer als schwaarz identifizéieren, dacks am Sénn vun enger
Zougehéieregkeet zu der schwaarzer Gemeinschaft. Dacks gétt de Begréff ,schwaarz” vun de betraffene Persounen
oder Gemeinschaften als Symbol vun enger politescher Identitéit am Kampf fir hir Rechter benotzt.?

Waisst Privileeg ass deen onausgeschwate Virdeel, deen de Rassismus wdisse Ménschen (der dominanter Kultur) am
Verglach zu Ménsche mat anerer Hautfaarf verschaaft. 3° De Begréff , Virdeel” bezitt sech op d'Feele vun Hindernisser,
déi mat der Hautfaarf zesummenhanken. E Beispill dofir ass de Virdeel, net iwwer déi eege Hautfaarf mussen
nozedenken.

Rass: All Ménsche gehéieren darselwechter Spezies un, an Theorien, déi op der Existenz vu verschiddene ,Rassen”
baséieren, ginn ofgeleent. De Begréff gétt awer benotzt, fir Persounen e rechtleche Schutz ze garantéieren, déi
allgemeng an zu Onrecht als Membere vun enger ,anerer Rass” ugesi ginn an engem Prozess vun der Rassifizéierung
(och Rassialiséierung genannt) énnerzu goufen. 3!

Rassifizéierung (och Rassialiséierung genannt) ass de Prozess, bei deem Membere vun der dominanter Grupp op Basis
vu Stereotyppen bestémmte Charakteristiken an Eegeschaften, déi angeblech all Membere vun enger Grupp
gemeinsam hatten, mat dar Grupp a Verbindung bréngen. Doduerch entsteet en homogeniséiert Bild vun dar Grupp als

,déi Aner”.3?

Rassismus ass d'lwwerzeegung, datt e Merkmal wéi déi rassesch oder ethnesch Identitéit d'Veruechtung géintiwwer
enger Persoun oder enger Grupp vu Persoune géif rechtfertegen oder d'Gefill vun Iwwerleeénheet vun enger Persoun
oder enger Grupp vu Persoune géintiwwer aneren géif begrénnen.®

Alldeegleche Rassismus bezeechent d'Verankerung vum Rassismus an alldeeglechen Interaktiounen duerch (mental a
verhalensbezunnen) Praktiken, déi déi zugronnleiend Muechtverhaltnisser verstderken.*

»Strukturellen”, ,institutionellen” oder ,,systemesche” Rassismus ass d'Resultat vun engem System, an deem staatlech
Politicken, institutionell Praktiken, kulturell Virstellungen an aner Normen op verschidde Manéieren dozou bdidroen,
rassistesch Onglaichheeten oprechtzeerhalen. Hien ass e Bestanddeel vun de sozialen, wirtschaftlechen a politesche
Systemer, an deene mir all liewen, a manifestéiert sech a Form vun Diskriminatiounen oder staark ausgepraagten
Onglaichheeten (zum Beispill opgrond vun der Hautfaarf). Hie ass méi schwéier z'erkennen, well hie sech éischter
duerch seng Auswierkunge weist, warend d'Mechanismen, déi dés Auswierkungen ervirruffen, diffus kénne
bleiwen.Verschidde Staaten hunn explizitt rassistesch Bestémmungen an hir Verfassung oder Gesetzgebung opgeholl.
An dése Fall schwatzt een och vu staatlechem Rassismus. Beispiller dofir sinn den Apartheid-System, dat bis 1991 a
Sudafrika bestanen huet, oder déi sougenannt ,Jim-Crow-Gesetzer” an de Stidstaate vun den USA. %

Roma ass e Sammelbegréff, deen d'Roma, d'Sinti (Manouchen), d'Kaléen an aner verwannt Bevélkerungsgruppen an
Europa émfaasst, dorénner d'Fahrenden an déi éstlech Gruppen (Doms a Loms). De Begréff deckt déi grouss Diversitéit
vun de betraffene Gruppen of, dorénner och Persounen, déi sech selwer als ,Zigeiner” bezeechnen, souwéi déi, déi als
Reesender bezeechent ginn. *®

Negativ Stereotyppen entstinn, wann eng verallgemengert Virstellung iwwer vermeintlech Eegeschaften op een oder
méi Membere vun enger Persounegrupp ugewannt gétt. Dobdi gétt dacks déi ganz Grupp op eng negativ Aart a Weis
betruecht, ouni déi individuell Eegeschafte vun hire Memberen ze berlicksichtegen.?’

Stigmatiséierung bedeit, eng Grupp vu Ménschen op eng negativ Aart a Weis ze kategoriséieren.

Waiss Virherrschaft ass e System, an deem waiss Ménschen d'Muecht an d'Ressourcen an den Hann hunn, an deem
Virstellunge vun lwwerleeénheet a Privilegien verbreet sinn an an deem d'Strukture vun der waisser Dominanz sech all
Dag a verschiddenen Institutiounen a gesellschaftleche Kontexter weiderféieren.®

Rassistescht Trauma ass de kumulative Baitrag vu Rassismus op déi psychesch a kierperlech Gesondheet vun enger
Persoun.*

Friemefeindlechkeet (Xenophobie) ass all Form vu Viruerteeler, Hass oder Angscht géintiwwer Ménschen aus anere
Lanner oder Kulturen. #

